
நமஸ்தே தே³வதே³வாய மஹாதே³வாய மௌலிநே ।
ஜக³த்³தா⁴த்ரே ஸவித்ரே ச ஶங்கராய ஶிவாய ச ॥ 71॥
கபர்தி³நேऽஜயாதா³ய ப்³ரஹ்மக³ர்பா⁴ய தே நம: ।
ஹிரண்யரேதஸே துப்⁴யம் நீலக்³ரீவாய தே நம:॥ 72॥
நமோ ப்³ரஹ்மண்ய தே³வாய ஸிதபூ⁴தித⁴ராய ச ।
பஞ்சவக்த்ராய ரூபாய நீரூபாய நமோ நம:॥ 73॥
ஸஹஸ்ராக்ஷாய ஶுப்⁴ராய நமஸ்தே க்ரு’த்திவாஸஸே ।
அந்த⁴காஸுரமோக்ஷாய பஶூநாம் பதயே நம:॥ 74॥
விப்ரவஹ்நிமுகா²க்³ராய ஹராய ச ப⁴வாய ச ।
ஶங்கராய மஹேஶாய ஈஶ்வராய நமோ நம:॥ 76॥
அமூர்தப்³ரஹ்மரூபாய மூர்த்தாநாம் பா⁴வநாய ச ।
நம: ஶிவாய சோக்³ராய ஹராய ச ப⁴வாய ச ॥ 76॥
நம: க்ரு’ஷ்ணாய ஶர்வாய த்ரிபுராந்தகஹாரிணே ।
அகோ⁴ராய நமஸ்தேऽஸ்து நமஸ்தே புருஷாய தே ॥ 77॥
ஸத்³யோஜாதாய துப்⁴யம் போ⁴ வாமதே³வாய தே நம: ।
ஈஶாநாய நமஸ்துப்⁴யம் பஞ்சாஸ்யாய கபாலிநே ॥ 78॥
விரூபாக்ஷாய பா⁴வாய ப⁴க³நேத்ரநிபாதிநே ।
பூஷத³ந்தநிபாதாய மஹாயஜ்ஞநிபாதிநே ॥ 79॥
ம்ரு’க³வ்யாதா⁴ய த⁴ர்மாய காலசக்ராய சக்ரிணே ।
மஹாபுருஷபூஜ்யாய க³ணாநாம் பதயே நம:॥ 80॥
க³ங்கா³த⁴ராய ம்ரு’டி³நே ப⁴வாநீப்ரியகாரிணே ।
ஜக³தா³நந்த³தா³த்ரே ச ப்³ரஹ்மரூபாய தே நம:॥ 91॥
கு³ணாதீதாய கு³ணிநே ஸூக்ஷ்மாய கு³ரவேऽபி ச ।

நமோ மஹாஸ்வரூபாய ப⁴ஸ்மநோ ஜந்மகாரிணே ॥ 82॥
வைராக்³யரூபிணே நித்யம் யோகா³சார்யாய வை நம: ।
மயோக்தமப்ரியம் தே³வ ஸ்மரஸம்ஹாரகாரக ॥ 83॥
க்ஷந்துமர்ஹஸி விஶ்வேஶ ஶிரஸா த்வாம் ப்ரஸாத³யே ।
ஶாபாநுக்³ரஹ ஏவைஷ க்ரு’தஸ்தே வை ந ஸம்ஶய:॥ 84॥
மமாபராத⁴ஜோ மந்யுர்ந கார்யோ ப⁴வதாऽநக⁴ ।
ஏவம் ப்ரஸாதி³த: ஶம்பு⁴ர்ஹ்ரு’ஷ்டாத்மா த்ரித³ஶை:ஸஹ ॥ 85॥
தீர்ணவ்ரதபராநந்த³நிர்ப⁴ர: ப்ராஹ தாமுமாம் ।
ய இமாம் மத்ஸ்துதிம் ப⁴க்த்யா படி²ஷ்யதி தவோத்³க³தாம் ।
தஸ்ய சேஷ்டவியோக³ஶ்ச ந ப⁴விஷ்யதி பார்வதி ॥ 86॥
ஜந்மத்ரயத⁴நைர்யுக்த:ஸர்வவ்யாதி⁴விவர்ஜித: ।
பு⁴க்த்வேஹ விவிதா⁴ந்போ⁴கா³நந்தே யாஸ்யதி மத்புரம் ॥ 87॥
இத்யுக்த்வா தாம் மஹேஶோऽபி ஸ்வமங்க³ம் ப்ரத³தௌ³ தத: ।
வைஷ்ணவம் வாமபா⁴க³ம் ஸா ப்ரதிஜக்³ராஹ பார்வதீ ॥ 88॥
இதி ஶ்ரீஸ்கந்த³புராணே நாக³ரக²ண்டே³ சதுரு’பஞ்சாஶத்தமாதி⁴க-
த்³விஶததமாத்⁴யாயாந்தர்க³தம் கி³ரிஜாக்ரு’தம் ஶிவஸ்தோத்ரம் ஸமாப்தம் ।
ஸ்கந்த³புராண । நாக³ரக²ண்ட³ । அத்⁴யாய 254/71-82॥

